
Introduccion

Aguesta prepausa vO ester un prumeér borrolhon d’'ua agenda estrategica, possibles
programes e linhes de trabalh coma punt de gessuda d'un procés de debat e elaboracion
d'ua airina utila e viua ath servici deth desvolopament d’un territori que servisque ta soscar,
analisar, consensuar e diboishar coma voleriem que siguesse eth Pireneu.

Eth document ei enquadrat laguens der objectiu definit en Plan de Govern dera XIV
legislatura, e aprovat per Acord de Goveérn eth dia 13 de junhséga de 2021, a on se definie en
punt 4.3.2 relatiu a promoir es relacions damb es municipis e eth territori en tot evitar eth
despoblament, e mai concrétament éster eth punt de partida deth compromis de “Dessenhar
eth Plan Estrategic deth Pirenéu peth desvolopament sostenible, era egalitat d’'oportunitats e er
equilibri territoriau e demografic”.

Luenh de éster concebut coma un document de planificacion, ¢o que se preten her ei ua
prospectiva damb un guardar ample e era ment duberta que mos a de perméter imaginar
eth Pireneu que voleriem a finau d’aguest decénni.

Diboishar ua agenda estrategica entath Pireneu enta vier un territori que genere
oportunitats entara gent que i viu e i trabalhe. Definir aqueri programes e accions futures
que credem que an de hér possible qu'en Pirenéu sigue possible somar esforci e trabalhar
enta generar oportunitats que vagen encaminades ta acomplir es orizons que mos ajam
prepausat d’'arténher, establidi a traués des elements diferenciadors propris, es potencialitats,
eth profitament des sinergies que se poden generar e eth reconeishement d’ues valors comunes
gue volem que mos posicionen e mos definisquen.

Profitar elements acceleradors e tractors des politiques e es objectius que compartim. Cau
ester préest enta profitar totes aqueres situacions que poden éster tractores e acceleradores des
airines qu'auem de besonh e que mos apropen as objectius compartidi. Dempus des hons Next
Generation, es politiques de salut publica, era milhora des infrastructures fisiques o digitaus,
era celebracion d’eveniments a escala européa o a escala globau, o eth reconeishement
internacionau deth Pirenéu per diferenti aspéctes qu'an a veir damb eth son patrimoni naturau,
culturau, sociau o economic.

CO qu'aci presentam englobe ua prumeéra vision que calera validar, milhorar e
desvolopar de manéra contunhada, cooperativa e compartida. Non ei un document damb
un inici concrét e ua fin, se tracte d’'ua airina qu’aura de definir linhes de trabalh, objectius
concréts e qu'aura d'éster dispausada ara avaloracion contunhada e, donques, ara sua
modificacion en foncion dera evolucion des eveniments, des oportunitats que sorgissen e des
contrarietats qu'auram de saber superar. Profitar es hiéstres, esquivar es crisis. Ua estrategia
que definis programes e accions concretes.

Auram de besonh definir ua metodologia propria de trabalh qu'includisque coma generam
idees, coma les concertam e validam, coma les priorizam. E dempus coma analisam eth

major o menor succes des accions decidides. Ua bona analisi d’un fracas pot ester tant o més
important qu’arténher ua reissida.

Eth Pirenéu a de besonh auer eth son propri rotle a escala locau, regionau, européa e
globau. Ester present ena mapa damb ua personalitat e perspectiva propria. Un espaci
geograficament concreét, definit per ua merca de qualitat propria e diferenciada. Méter eth
Pirenéu ena mapa sociau, economica e ambientau damb ua agenda propia ei ua oportunitat
enta generar expectatives positives de generacion de valor e d’oportunitats. Revalorar eth
son patrimoni, es valors paisatgistiques, istoriques, culturaus, artistiques, economiques,
ambientaus e naturaus ath servici d’'ua agenda sociau.

Existis ua soma de factors geografics, sociaus, ambientaus e economics que conferissen
ath Pirenéu ua personalitat propria e singulara. Ua identitat propia que pot vier tractora d’'un
desvolopament propri e singular.

Mission

Er objectiu ei garantir un futur sostenible, prosper e damb sagéth propri entas
comarques deth Pirenéu. Sostenible e prospér en sens mes ample de cada un des termes.

Sostenible dempus deth punt d'enguarda poblacionau, en tot garantir er enraitzament
d’aqueres persones qu'an viscut e volen contunhar de viuer enes municipis e nucleus deth
Pireneu. Hér-lo tanben atractiu entad aqueri que, atréti per entorn e era qualitat de vida, i volen
desvolopar eth son projécte vitau.

Sostenible dempus deth punt d'enguarda sociau, en tot méter es persones en centre dera
estrategia e en tot auer present era milhora deth son benéster en cada ua des accions que se
desvolopen, en tot incorporar era perspectiva de genre e en tot garantir era egalitat de tracte e
era non-discriminacion. Per ¢O qu'un territdri non pot ester equilibrat se non trabalhe pera
milhora constanta des condicions de vida de totes e cada ua des persones que I'abiten. En
aguest sens cau amiar a téerme politiques de discriminacion positiva enta evitar inegalitats en
rendement des servicis publics basics entre es abitants deth Pirenéu e es d’auti endrets deth
pais ath madeish temps que cau garantir er accés a ua connectivitat fisica e digitau. En
aguest punt cau ahiger era importancia de trabalhar enta redusir era fractura tecnologica e
digitau, qu'ei e sera era naua hont d'inegalitats en propér decenni. Er acces ara tecnologia e
era formacion ena sua utilizacion.

Sostenibles dempus deth punt d'enguarda naturau, ambientau e respectuosi damb er entorn
e era biodiversitat. Eth besonh de conciliar era custodia deth territori damb eth creishement
economic passe per un desvolopament conscient e adaptat as besonhs e potencialitats
intrinseques deth Pireneu, damb un modél propri d’economia e innovacion a compdar deth
profitament de totes es potencialitats que mos aufrissen es tecnologies e es naui models
productius respectuosi damb eth miei ambient e damb eth clima.

Sostenibilitat en accés as espacis naturaus e as activitats ena natura que siguen
respectuoses damb er entorn e qu'aporten ua nauta valor ahijuda. Trincar es sasonalitats e
consolidar alternatives as activitats més classiques que permeten un nombre assumible de
visites ath long des 365 dies der an. Es activitats esportives saludables, d’oci o de
coneishement der entorn naturau o patrimoniau o uman an de representar ua oportunitat enta
desvolopar un modél de relssida qu'age per referent era preservacion d’'un entorn naturau,
patrimoniau e uman de nauta valor ecologica e ambientau e era sua divulgacion.

Dit d’'ua auta manéra: se preten qu'eth Pirenéu sigue ben placat a escala locau, regionau,
europea e globau enta garantir e preservar era sua riquesa en encastres tan importants coma
eth benéster des persones, es recorsi naturaus o era biodiversitat. Eth Pirenéeu s’'a
d’associar a qualitat de vida e aguesta etiqueta diferenciadora a d’éster un element d’atraccion
entar enraitzament, era implantacion d’activitats economiques o0 era sua descubérta coma
destinacion sostenible enta hér-i activitats saludables d’oci e esport o enta visitar-lo pes sons
atributs naturaus, culturaus, patrimoniaus, etc.

Enta que tot aco sigue possible cau qu'eth Pirenéu vengue un espaci geografic, fisic e uman
de nauta qualitat reconeishuda. Ua denominacion d’origina de qualitat

Era economia deth segle XXI basada ena tecnologia, era industria 4.0, era economia
circulara e eth talent des persones coma recors naturau principau, e damb era dubertura
des mercats globaus a traues des connexions digitaus e fisiques globaus, ven ua grana
oportunitat. Ua oportunitat que se compléte damb era naua projeccion d’'un sector primari de
gualitat qu'a transformat enes darréri ans era vision deth consum basat en ua produccion
agroalimentaria de km 0 coma garantia de qualitat. Ua naua realitat que ven ua airina
vertebradora d’'ua economia basada en un producte de proximitat damb sagéth de qualitat.

Atau donques, cau bastir ua estrategia qu'ajude a identificar e concretar quini son es
objectius principaus des quaus auran de penjar programes de trabalh e ues accions concretes
tractores dera estrategia.

Ua estrategia construida dempus dera basa der autodesvolopament dempus deth territori
(bottom-up) qu’'aura de hér ua priorizacion des palanques de cambiament e des accions
transformadores. Ua estrategia que aura de desvolopar-se damb un codessenh e ua
cogestion en forma de governanca e impuls dempus deth territori. Ua estrategia qu’aura de
her ua programacion a cuert e mejan terme. E aura de definir uns metodes d’avaloracion
conjunta e publica des resultats.

Ua estrategia, en definitiva, qu'aura de méter en valor es actius territoriaus e es recorsi
endogeéns existenti; aura d’ajudar a corregir dinamiques territoriaus non desirables; calera
gu'age capacitat tractora dera economia e eth desvolopament; un caractér innovador; e
demostrar éster viable ath dela dera sua metuda en marcha en forma de programes e accions.




. . N AT Generalitat de Catalunya
Agenda Estrategica deth Pirenéu Departament de la Vicepresidéncia

WY i de Politiques Digitals i Territori

Vision

Seguidament se detalhen en format propositiu e enonciatiu béres ues des principaus
reflexions a tier en compde de cara a definir meés detalhadament e entath futur era estrategia
deth Pirenéu.

Era volontat ei deishar constancia, en format de titolars, des principaus aspéctes enes quaus
calera incidir e aprigondir. Luenh d'éster un esquéma barrat, s'aura de completar damb es
prepauses sorgides enes processi participatius, eth trabalh aproximatiu damb es actors deth
territori e es auanci tecnologics e sociaus que vagen arribant.

Llivia, Cerdanha.

Pilar 1. Es persones e era governanca

Objectiu estrategic 1.1. Es persones en centre des decisions

Cau méter en practica eth concépte democratic classic d’egalitat d’oportunitats. D’un costat,
cau garantir qu'es persones que viuen en Pirenéu agen assegurada era egalitat d’oportunitats
enta desvolopar es sues aspiracions sense qu'era situacion geografica vengue ua limitacion.
Enta garanti'c soent cau politiques d’accion o de discriminacion positiva enta qu'eth loc a
on se viu non sigue un element que mete en question aguest principi democratic.

E en aguest sens a ua especiau importancia era egalitat d'oportunitat en accés ath
rendement des servicis basics coma era salut, era educacion, es servicis d’atencion as
persones, era seguretat, er abitatge e era connectivitat fisica e digitau a escala locau, regionau
e globau, entre d’autes. E ei evident qu'enta garanti'c cau aplicar ua politica que vage ath dela
des ratios e es estudis de costi e que se base ena qualitat deth servici e era realitat
geografica, sociau e economica deth territori.

Un pais qu'a per toca preservar eth son territori a d’amiar a térme accions encaminades a
garantir qu'aqueri que son enraitzadi en cada cornér deth Pireneu agen es madeishes
condicions sanitaries, educatives, sociaus o de connectivitat qu'era résta de ciutadans, per ¢o
gu'aguest ei un element clau en debat der enraitzament e, donques, dera conservacion deth
territori.

Atau donques, er enraitzament a d’'éster era toca qu'acompanhe coma arrérplan toti es
objectius dera agenda estrategica deth Pireneu pr'amor que totes es accions son encaminades
a milhorar es condicions de vida des persones que demoren en territori e, donques, a generar
oportunitats enta arraitzar-les en Pirenéu. Era conservacion deth miei naturau, era milhora des
servicis publics o des infrastructures fisiques o digitaus, eth desvolopament economic o era
potencialitat deth legat culturaus son exemples dera escomesa intrinseca der enraitzament.
Aguest concépte s’'a de placar en prumeéra linha des politiques publiques deth pais e a de vier
un compromis reau e efectiu enes diferentes realitats territoriaus e en prumera instancia ena
deth Pireneu.

Calera méter en marcha un programa especific d’enraitzament enta toti aqueri municipis
gue configuradi coma unitat territoriau presenten problémes estructuraus de perta de poblacion.
Eth programa aura de preveir ua accion de choc enta evitar era contunhada peérta de residents,
damb er establiment d’accions conjuntes entre era unitat d'accion a escala de mancomunitat e
repartiment de servicis basics essenciaus coma eth CAP, er institut, era escola mairau, es
servicis tara tresau edat, es installacions esportives o culturaus, etc., damb era toca que toti
aguesti servicis siguen garantidi e repartidi entre es municipis. Atau madeish, calera trabalhar
era mobilitat intérna e era connexion damb es ciutats de referéncia, era auferta d’abitatge public
enfocada més que mes entas joeni, era planificacion urbanistica, era auférta culturau e ludica
0 era promocion deth territori, entre d’autes.

Objectiu estrategic 1.2. Qualitat de vida e projecte vitau. Er abitatge enta aqueri
gue i viuen

Eth Pireneu a toti es ingredients de besonh enta garantir ua qualitat de vida qu'aporte
benester as persones. Ac hé possible er entorn naturau e era poca densitat de poblacion,
eth tracte proper entre es persones, era auférta culturau e esportiva e era qualitat dera sua
gastronomia e producte locau.

Aguest factor tan valuds enes societats actuaus a d’ester un des elements principaus dera
mérca Pirenéu e, donques, un element tractor dera estrategia deth territori.

Concrecion 1. Potenciar era auferta d’abitatge enta garantir er enraitzament dera
poblacion

Quinsevolha estrategia territoriau passe per crear sinergies que garantisquen era prosperitat
d’un territori damb era volontat qu'era sua gent age oportunitats enta poder-i trabalhar e viuer,
e, en definitiva, s'i pogue enraitzar.

E ei en aguest punt a on entre en joc un aute element clau enta garantir er establiment dera
poblacion en territori: era disponibilitat d’abitatge.

Eth Pireneu a d’afrontar tanben aguesta escomesa enta garantir que qui i vo viuer dispause
d’auférta d’abitatge a on desvolopar eth son projécte vitau. Aguest factor a diferentes derivades
gue calera analisar e afrontar ena sua totalitat.

D’un costat, cau auer present qu'es normatives urbanistiques qu'an era finalitat d’ordenar
es diferentes tipologies de soler e, en territoris coma eth Pireneu, garantir era conservacion e
era non massificacion des zones non urbanizables poden vier un fren e, donques, un probléma
entad aqueri que son hilhs deth territori e i volen bastir eth son larér independentament des
sOns progenitors. Aguestes realitats que soent son ua limitacion ar enraitzament s’an anat
revertint damb béri cambiaments normatius recents meés ei evident que calera estudiar era
realitat de cada territori enta qu’er urbanisme contunhe d'ordenar en tot conservar eth soler
sense vier un fren entath son desvolopament.

Ei a dider, cau auangar en un urbanisme que hésque efectiu eth dret a un abitatge digne,
ath madeish temps que se mantien es valors, condicions e foncionalitats dera matritz territoriau
e deth paisatge. En aguest sens, calera aprigondir en desvolopament de mesures que
incentiven eth reciclatge urban, reciclatge coma via de dinamizacion de teishuts e de generacion
de naui abitatges laguens des trames consolidades.

Ua des escomeses importantes ei eth besonh de reabilitar bastisses ja existentes e que
soent se troben enes nucléus istorics. Aguest element ei de besonh non solament per un tema
de seguretat publica més pr'amor qu'ei era forma meés rapida de méter en mercat era auférta
abitacionau existenta e qu'a dia d’aué ei barrada e en desus. Era Administracion aura d’apostar
per aguesta via e dessenhar linhes d’ajudes economiques e fiscaus que creen es sinergies de
besonh enta qu'era proprietat i veigue es incentius sufisents enta reabilitar es abitatges barradi.




AT Generalitat de Catalunya

Agenda Estrategica deth Pirenéu Departament de la Vicepresidéncia
U i de Politiques Digitals i Territori

Ei evident qu'es bases auran d’establir coma contrapartida destinar eth lotjament de loguér un
temps determinat e, evidentament, era sostenibilitat energetica des bastisses reabilitades.

Ua auta linha de trabalh en camp der abitatge sera era escomesa decidida e reau per
abitatge public que permete dispausar d’auférta en aqueri municipis o nucleus a on eth mercat
privat non ne provedis. Era planificacion d'aguest abitatge s’aura de hér a escala
supramunicipau en tot estudiar eth mercat e forca enfocat en dar responsa as besonhs
d’abitatge des joeni, que son es qu'an mes dificultat d’acces e eth collectiu més important
d’enraitzar pera importancia qu'a eth hét que bastisquen eth son projécte vitau en territori. Era
analisi e era adequacion de totes es bastisses publiques disponibles enta convertir-les en
abitatges pot ester ua prumera fasa d’aguest procés de creacion d’'ua auférta potenta d’abitatge
public.

E er abitatge en Pirenéu a ua auta derivada compléxa que cau auer presenta abans d’agir.
Era elevada demanda d’abitatge de dusau residéncia en béres zones deth territori hé qu'es
prétzi de mercat siguen forca nauti e inaccessibles entara poblacion locau e entara que s'i
desplace ta trabalhar en sector de servicis. Aguesta realitat cau tier-la en compde ara ora
d’analisar eth mercat e tanben en moment de dessenhar es politiques publiques d’abitatge
gu'abans s’an apuntat.

Concrecion 2. Incentivar era creacion de servicis mancomunats e supramunicipaus

Es petiti municipis soent non an ne es mejans ne es capacitats ne era massa critica sufisenta
enta impulsar e mantier determinadi equipaments e servicis. AcO porte a mancances e
inegalitats enes oportunitats des ciutadans d’aguesti municipis.

Per aco ei recomanable potenciar era collaboracion entre municipis d'un airau que
compartissen era madeisha problematica, e agir toti en un madeish sens.

Era creacion e gestion conjunta d’equipaments (ua bibliotéca, ua escola, un centre esportiu,
un centre assistenciau, etc.) entre diuérsi municipis apareish coma ua opcion viabla enta render
mes servicis, a gent grana, hemnes, persones LGBTI, persones migrades e tanben a gent
joena, en aguesti territoris. A mejan térme se tracte d'auer un hilat d’equipaments e servicis
distribuidi en diuérsi municipis d’un airau que dongue servici a tot aguest airau, que le dinamize
e gqu'ath madeish temps sigue interconnectat a traués deth hilat de transport public.

Concrecion 3. Dar valor ath paisatge urban e ath patrimoni construit

Es nucléus urbans des territoris de montanha an ua fisionomia e ues caracteristiques
constructives caracteristiques que son un element identitari forca relevant. Eth paisatge urban
ei patrimoni, desvolopament economic, salut e coesion sociau.

Eth tractament d’aguest paisatge urban, damb era promocion d’accions enta preservar-ne
eth caracter, enta restaurar-lo, enta potenciar-ne es valors arquitectoniques o enta diféner es
sues valors, ei ua via enta incrementar tanben eth benéster e era qualitat de vida des persones
que i viuen.

10

Objectiu estrategic 1.3. Especiau atencion as servicis d’atencion as persones

Reforcant era idéa de placar es persones en centre des decisions, cau tractar tot eth corrop
de servicis relacionadi damb era atencion més dirécta as persones. En aguest sens, calera
gu'eth Pireneu hésque dera sua piramida poblacionau ua escomesa de futur.

Eth vielhiment dera poblacion a de vier ua oportunitat enta innovar tanben en aguest camp.
En prumér térme cau plantejar naues politiques de vielhiment actiu pensades tant entath
collectiu de persones jubilades qu'an viscut e trabalhat en Pirenéu coma entath qui a decidit
establir-s'i de nau o retornar ath son poble d’'origina. Aguestes naues generacions de jubilats
se caracterizen per auer un naut bagatge professionau, plea capacitat e ua volontat de
contribuir e hér aports ara societat deth son entorn. Agcd comporte eth besonh de repensar es
accions classiques de casaus de jubilats per tot un teishut d'auferta forca més ampla e
especializada en foncion des inquietuds demandades, damb era incorporacion dera perspectiva
de genre interseccionau.

Eth concépte d’aula d’extension formativa deth Pireneu pot ester un exemple d’aguest
cambiament de paradigma que empodere era gent grana e li permete contunhar de formar-se
e practicar eth vielhiment actiu en tota era plenitud deth terme. Es grops de volontarietat en
encastre sociau e ambientau atau coma eth dera promocion deth patrimoni poden éster d'auti
camps a on focalizar tot aguest capitau e potenciau uman.

En etapes mes auancades dera vielhesa, cau desvolopar tot un seguit de politiques
publiques que garantisquen poder decidir a on se volen finalizar es darreri ans de vida. Poder
ester suenhat en casa ei un concépte que pren encara mes importancia en territoris coma eth
Pirenéu, a on es centres d’atencion ara tresau edat soent demoren forca luenh deth domicili e,
donques, eth desraitzament deth I0c a on s’a tostemp viscut pot generar un lagui ahijut. Enta
dar-i responsa cau reforgar tot eth servici ara dependéncia e dotar es servicis sociaus basics
de recorsi e airines adaptades ara singularitat territoriau.

E aguesta vision deth vielhiment a de besonh tanben recorsi adaptadi as persones
suenhadores (ena sua majoria hemnes), que son es que, amassa damb es professionaus
nomentadi abans, assumissen eth cast de garantir qu'era gent grana pogue contunhar de residir
en son domicili enquiath darrér dia. Cau desvolopar eth projecte Temps entas persones
suenhadores, que coma eth son nom indique garantis era salut fisica e mentau d'aguest
collectiu.

En un sens similar, cau potenciar eth programa TempsxSuenhs, uns servicis publics
d’atencion e guardamainatjons dirigidi a mainatges e joeni menors de 16 ans, enta facilitar
temps propri enta qui les suenhe, basicament hemnes e en forga casi familhes monoparentaus
damb escas hilat sociau que pogue ocupar-se des mainatges e mainades. Era conciliacion e
es suenhs an d’'arribar tanben en Pirenéu, a on eth temps invertit en desplacaments, era manca

11




AT Generalitat de Catalunya

Agenda Estrategica deth Pirenéu Departament de la Vicepresidéncia
U i de Politiques Digitals i Territori

de disponibilitat de servicis especializadi propers, era nauta dedicacion en trabalhs deth sector
primari e autes factors particulars dificulten poder exercir eth dret ath temps.

Atau madeish, cau garantir eth suport ara infancia e ara adolescéncia que patissen situacions
meés compléexes, damb era creacion dera unitat integrada d’atencion as mainatges e
adolescents damb vision deth Pirenéu.

Dera madeisha manéra, era atencion as hemnes (e es hilhs e hilhes a cargue) que patissen
violéncies machistes a de poder ester garantida en egalitat de condicions qu'a ena resta deth
pais: cau reforgar e articular un hilat de recorsi de prevencion, atencion e reparacion que siguen
accessibles e adaptadi as besonhs de cada cas.

Objectiu estrategic 1.4. Es decisions dempus deth territori e entath territori

Concrecion 1. Empoderament e creishement des administracions propries deth territori

Er IDAPA a estat ua airina utila ath servici deth territori, mes enta afrontar es escomeses des
propérs decénnis segurament cau daurir eth debat de se cau pensar ena transformacion vérs
ua agéncia de desvolopament des territoris deth Pireneu, enta que realize es foncions
d’observatori, de laboratori de projéctes, d’espaci de governanca e concertacion damb es
diferenti departaments, es organismes locaus e es actors socioeconomics deth territori.

En aguest madeish sens, cau redefinir, enfortir e dotar d'un quadre estable es conselhs
comarcaus enta reforcar era cogestion des politigues de montanha e eth sosten as
micropobles deth son encastre territoriau. Es conselhs comarcaus neisheren justament enes
comarques de montanha enta dar sosten as municipis a escala supramunicipau € mancomunar
servicis. Aqueth besonh iniciau contunha d'éster deth tot vigent ena actualitat.

Eth desplegament dera vegaria de Naut Pirenéu e Aran, en tant qu'airina de
descentralizacion e apropament dera Generalitat ath territori, sera ua realitat enes propérs ans.
Ath dela de méter fin a un gréuge territoriau, a de perméter qu'es diferenti departaments agen
preséncia directa en territori e poguen trabalhar e enfocar es sues decisions dempus d’ua vision
mes adequada as besonhs intrinsécs deth Pirenéu. Aguest desplegament a d’'éster un factor a
tier en compde en tant qu'eth territori dispausara d’un nau agent e ua votz propria enta
reivindicar aqueres politiques de discriminacion positiva qu'ajuden ara egalitat d’oportunitats e
ath desvolopament equilibrat de tot eth pais.

Objectiu estrategic 1.5. Aplicacion dera Agenda Rurau e era Agenda Urbana de
Catalonha en aqueri encastres que afécten eth Pirenéu

Era estrategia deth Pirenéu a d’ester alinhada damb era linha estrategica dera Agenda
Urbana e era Agenda Rurau de Catalonha.

Aguestes agendes recuelheran es granes escomeses a tier en compde e aqueres fortaleses
gque coma pais mos cau potenciar, atau qu'era concrecion d’aguesta estrategia en accions
s’aura de hér en consonancia damb ¢o qu'acabaran indicant es dues agendes.

Objectiu estrategic 1.6. Ua legislacion gu’empodére e reforce era nosta
singularitat

Enes propers ans s'auran de tramitar, negociar e aprovar un seguit de leis qu'an ua grana
incidéncia sus eth territori e era sua governanca. Sera important era participacion de toti es
agents deth Pirenéu enta velhar qu'es naui quadres normatius venguen facilitadors e
acceleradors des escomeses que i a en endeuant e que s'apunten en aguest document.

¢ Modificacion dera lei de montanha

Cau aprovar ua naua lei de montanha qu'atréigue capitau uman, talent, tecnologia e
activitat economica tot er an, que mete envalor es recorsi endogéns laguens d’'un quadre
de sostenibilitat e resiliéncia e qu'ajuste es politiques publiques e era sua governanca ara
especificitat d’aguesti territoris.

Non auem de desbrembar que quan parlam de comarques, zones e municipis de montanha
parlam deth 46% dera superficia de Catalonha e de sonque eth 4,5% dera poblacion, ¢o que
vo dider qu'era mitat deth noste pais I'a de gerir eth 4,5% de catalanes e catalans, damb tot ¢o
gu'aco supause. Donques, cau planificar ua naua lei que tengue en compde aguestes
especificitats, eth baish pes demografic, era dispersion e era petita dimension des
municipis, es dificultats orografiques e era luenhor des grani corredors d’activitat, entre
d’autes.

Cau ua lei qu'age uns objectius estrategics, coma reconéisher es especificitats des territoris
de montanha, atréir e fixar poblacion residenta enta revertir eth procés de despoblament,
fomentar era implantacion e eth desvolopament d’enterpreses e projéctes economics,
promair ua naua governanca, evitar eth cambiament climatic e revertir-ne es possibles
efectes, e tanben preservar e méter en valor es actius territoriaus estrategics.

Més tanben uns objectius operatius, coma era creacion der observatori de montanha, era
creacion dera figura deth projecte o accion estrategica e deth procediment enta detectar-les,
priorizar-les, aprovar-les e desplegar-les en un regim de corresponsabilitat entre departaments
e territori, enfortir e ampliar er IDAPA, en forma d’agéncia de desvolopament deth Pirenéu e
des municipis de montanha en conjunt des comarques e zones de montanha, redefinir,
enfortir e dotar d’un quadre estable es conselhs comarcaus de montanha, crear airines de
discriminacion positiva e tanben garantir un finangcament sufisent.

e Leide territori

Era Lei de territori aura de configurar un quadre normatiu integrau, coerent e estable en
matéria d’organizacion deth territori, urbanisme, paisatge e urbanizacions damb deficit. Aura de
garantir era milhora contunhada der abitat urban, eth meédi, era coesion sociau e territoriau, era
sostenibilitat e era competitivitat.

Era naua norma representara ua reforma ambiciosa des objectius, des procediments e des
airines en matéria d’organizacion territoriau damb era toca de facilitar ua gestion adaptada a
un territori diuérs e a ues circonstancies cambiantes, en tot placar era sostenibilitat
ambientau, sociau e economica coma quadre dera prenuda de decisions.

e Creacion deth codi de legislacion locau que recuelhe era singularitat des
municipis ruraus

Cau repensar eth quadre normatiu que regule eth foncionament, es competéncies e eth
financament des organismes locaus de Catalonha. E maugrat qu'aguest ei un besonh globau a
escala de pais era sua incidéncia en Pirenéu ei forca grana.

Eth Pirenéu ei un territori que custodie era grana part d’espacis naturaus deth pais e
gu'ei format per ua grana pluralitat de municipis e nucléus que compartissen ua greu
situacion istorica: era manca de capacitat enta amiar a térme es competéncies qu'an
comandades damb es recorsi economics disponibles. E era situacion geografica, climatica e
poblacionau ac agrave deuant d’auti territoris.

Eth debat a d'éster ambicidés e globau e a de preveir era especificitat des municipis deth
Pireneu, determinar discriminacions positives cap as municipis ruraus e equilibrar es
competéncies e foncions ta desvolopar damb eth finangcament enta amia'c a terme de manera
ordinaria. Era responsa passara indiscutiblament per revisar es competéncies e assignar-ne
béres ues a auti nivéus administratius atau coma per incrementar eth financament e es linhes
de suport economic.

Pilar 2. Miei ambient e sostenibilitat

Objectiu estrategic 2.1. Territori pioner damb es objectius de desolopament
sostenible

Es politigues ambientaus e d’adaptacion ath cambiament climatic an de her part deth
corrop d’estrategies de desvolopament sostenible de toti es territoris, elaborades jos eth
paraploja des Objectius de Desvolopament Sostenible (ODS) des Nacions Unides. Aguesta
iniciativa represente un nau regim internacionau de desvolopament e artenh encastres diuersi,
entre es quaus destaquen es relacionadi damb era gestion sostenible des recorsi naturaus, eth
cambiament climatic, era produccion e consum sostenible e es infrastructures, entre d’autes.

Eth 25 de seteme de 2019 eth Govern aprovéc eth Plan qu'a coma principau objectiu
assegurar era consecucion en noste pais dera Agenda 2030, mejancant es politiques publiques
impulsades e gerides pera Generalitat de Catalonha. Era Agenda 2030 ei era naua huelha de
rota globau enta auancar vers eth desvolopament sostenible. Aprovada pes Nacions Unides
eth 2015, includis 17 Objectius de Desvolopament Sostenible (ODS) ta arténher eth 2030. Es
ODS corbissen era dimension sociau, economica e ambientau dera sostenibilitat e tracten cinc
grani encastres: planeta, persones, prosperitat, patz e aliances.

En aguest contexte de sostenibilitat transversau, en Pirenéu cau contunhar d'impulsar
mesures orientades ara proteccion des valor naturaus e paisatgistiques, € minimizar es
efectes deth cambiament climatic en cuert e mejan térme. Cau qu'eth territori vengue pionér en
impuls d'ua economia verda e circulara que permete eth son desvolopament d’acord damb
es objectius de desvolopament sostenible.

Objectiu estrategic 2.2. Es recorsi naturaus coma valor territoriau

Era natura ei cada viatge més un actiu economic sostenible e creishent. En Pirenéu se
concentre ua grana part des espacis naturaus de Catalonha e, de het, en imaginari collectiu
deth pais, era montanha represente er espaci haturau per excelléncia. Paradoxaument, aguest
grandissim recors non ei viscut per ua part dera societat pirenenca coma un actiu, més coma
ua carga e ua limitacion ath desvolopament d’activitats.

Aguesta percepcion non s'ajuste ara realitat pr'amor qu'era natura mo ua part importanta
dera economia de montanha e, d’'un aute costat, tanpoc non ei cért que i age guaires
alternatives qu'aporten valor e non genéren deseconomies. Més tanben ei cert qu'es beneficis
economics dera proteccion dera natura aurien de hér-se meés explicits e cau qu'era
conservacion age tanben coma un des sons objectius basics generar negoci e ocupacion. S'era
proteccion dera natura genére valor economica, era societat pirenenca sera era principau
interessada a protegir aguest recors.

Era gestion sostenible des recorsi naturaus ei un modél de gestion que velhe pera
administracion e er usatge des recorsi de sorta que ne mantenguen era biodiversitat, era
productivitat, era capacitat de regeneracion, era vitalitat e eth potenciau enta complir foncions
ecologiques, economiques e sociaus relevantes, sense causar damatges a auti ecosistémes.

En territori deth Pirenéu, cau potenciar eth respecte pera natura ara recérca d’'un benéster
olistic, individuau e collectiu. Laguens d’'un entorn tan relevant coma ei eth Pirenéu, ei de
besonh fomentar abituds saludables coma un des drets umans mes fondamentaus e era
artenhuda d’'ua consciéncia collectiva que protegisque era planeta, atau coma tanben impulsar
era introduccion dera perspectiva de genre enes politiques de sostenibilitat.

Concrecion 1. Promoir er acces e usatge sostenible, inclusiu e equitatiu des recorsi
naturaus, e velhar pera conservacion dera biodiversitat e es servicis ambientaus

Cau milhorar es oportunitats economiques dera poblacion locau des ecosistemes de
montanha mejancant era restauracion des procéssi ecologics e es hilats trofics e eth
profitament de recorsi naturaus. Sera de besonh realizar accions entara proteccion e era
monitorizacion dera fauna e era flora deth Pireneu.

Concrecion 2. Potenciar ua industria verda inspirada ena proteccion dera natura

Er impuls as enterpreses e as iniciatives industriaus que se fondamenten ena economia
verda e circulara a d’ester un des éishi fondamentaus dera agenda estrategica deth Pireneu.
Cau ténder cap ath residd zéro e amiar a terme ua corrécta gestion des residus damb er
impuls de naues infrastructures de tractament en territori.

Concrecion 3. Conservar es valors naturaus i ruraus ena planificacion urbanistica e
territoriau

Ena planificacion urbanistica e territoriau ei de besonh includir es servicis ecosistemics ara
ora de qualificar eth soler e favorir era diversitat deth territori, en tot mantier era referéncia dera
sua matritz biofisica. De manéra especifica cau amiar a térme accions relatives ath cicle dera
aigua, fondamentaument era mantenenca e conservacion des lhets fluviaus.

Objectiu estrategic 2.3. Era gestion des bosqui e solérs agricoles coma motor
ambientau e economic

Coma consequéncia der abandonament dera activitat agricola e era diminucion deth
profitament silvicola, era superficia forestau en Catalonha a contunhat d'aumentar en darrer
decénni enquia arténher actuaument 2.052.618 ectares —eth 64% dera superficia deth pais.
D’aguesta superficia apuprétz 1.300.000 ectares corresponen a superficia arbrada e cubérta
per bosqui —que represente eth 40% dera superficia de Catalonha.

Totun, i a un deficit ena definicion de criteris tecnics concertadi entre era Administracion e
era proprietat forestau enta milhorar era integracion dera biodiversitat ena planificacion e

hér compatibla era explotacion forestau e era bioeconomia damb era conservacion dera
biodiversitat.

En Pirenéu se considére de besonh auancar cap a models forestaus multifoncionaus e
sostenibles que permeten compatibilizar es aspectes productius damb auti aspéctes
egauament relevants, coma er usatge sociau e eth rendement des servicis ambientaus.

Era gestion des ecosistemes forestaus e agricoles exigis un trabalh conjunt damb es
actors privats. Era expansion dera massa forestau pera aforestacion de coitius e er
abandonament dera gestion per manca de rendabilitat economica favoris era naturalizacion,
mes tanben provoque era perta de practiques de gestion beneficioses entara biodiversitat e
entara adaptacion d’aguesti ecosistemes ath cambiament climatic.

Enes territoris pirenencs, que son es qu'an mes superficia forestau de titolaritat publica, cau
trobar elements de reequilibri territoriau, de fixacion de poblacion en territori e airines entath
son desvolopament economic, en un contéxte sociau cambiant en qu’era agricultura e era
ramaderia an anat perdent forca e interés e an estat substituides per autes activitats
preferentament relacionades damb er esport e/o eth torisme. Ei de besonh activar es processi
de gestion des bosqui pirenencs, milhorar-ne er estat de conservacion, amendrir eth risc
d’'incendis e dar ua gessuda comerciau as réstes vegetaus.

Concrecion 1. Dinamizar e gerir eth sector forestau productiu (public e privat) enta garantir-
ne era persisténcia

Cau promoir era gestion activa des terrens forestaus e agricoles deth Pireneu, coma un
besonh enta potenciar es sues foncions socioeconomiques e ambientaus e fomentar era
conservacion dera biodiversitat. Conservar es valor ecologiques e foncionaus deth bosc permet,
entre auti aspéctes, gerir preventivament es risqui naturaus.

Tanben ei de besonh evitar er abandonament e assegurar un usatge contunhat des térres
agraries en zones de montanha, zones damb limitacions naturaus e autes limitacions
especifiques.

Concrecion 2. Impuls ara agricultura ecologica

Cau fomentar era agricultura e era ramaderia ecologica e impulsar-ne era produccion
entre agricultors/ores e pagesi/es, hér-la a conéisher as consumidors e consumidores e
potenciar-ne era recerca.

Sera de besonh establir vies e mecanismes enta poder comercializar es varietats locaus
e promoir-ne era comercializacion.

Cau ahiger aci era importancia dera agricultura e era ramaderia ena qlestion deth reléu
generacionau, e aguest ei un encastre fondamentau entara gestion deth paisatge, en definitiva,
deth territori. Era Escola de Pastors ei ua iniciativa importanta en aguest encastre

Concrecio 3. Era gestion dera biomassa forestau e agricola

Fomentar eth mercat dera biomassa forestau e agricola de proximitat en Pireneu permetera
era creacion de locs de trabalh (enterpreses productores d’estéra, distribuidores, installadores
e de manteniment des equipes calefactores...).

Objectiu estrategic 2.4. Es parcs naturaus coma porta d’entrada ath Pirenéu

Es parcs naturaus deth Pirenéu son elements claus entara vertebracion deth territori e,
amassa damb es estacions de montanha, son era principau porta d’entrada des visitaires
enes comarques pirenenques.

Cau reforcar era simbiosi entre aguesti dus elements, enta que se contunhen de promoir
accions conjuntes ena organizacion e difusion d’activitats esportives e ar aire liure, enta
potenciar eth respéecte pera natura e eth coneishement deth miei naturau, era fauna, era flora,
era geologia e eth patrimoni culturau locau.

Calera potenciar eth rotle qu'an es parcs naturaus e eth parc nacionau. Aguesti espacis an
de jogar un rotle forca important en encastre dera naturbanizacion e qu'explique es processi
d’'urbanizacion en relacion damb era existéncia d’espacis naturaus protegidi, coma indicador
dera valor ambientau e paisatgistica d’'un endret. Era preséncia d’aguesti espacis se considére
coma eth principau factor d’atraccion de naui residents cap a airaus ruraus, entre d’autes
rasons, pera milhora dera qualitat de vida que supause aguest nau entorn residenciau. Atau
madeish, dempus des parcs pirenencs se trabalhe ena redaccion dera CETS, qu’a de contribuir
e mercar es linhes deth desvolopament d’'un modél de torisme sostenible.

Ei relevant fomentar es ligams entre torisme culturau, esportiu e naturau que relacionen
espacis naturaus, estacions de montanha, monuments, jaciments arqueologics e paleontologics
e paisatges culturaus enta incidir ena dessasonalizacion e era diversificacion des destinacions
toristiques.

Concrecion 1. Compatibilizar era proteccion des sistémes naturaus damb eth son usatge
sociau e damb eth desvolopament d’activitats economiques sostenibles

Cau potenciar es usatges tradicionaus enes espacis protegidi e garantir eth
manteniment des valors naturaus e culturaus que ne motiveren era proteccion.

Tanben sera de besonh reorientar part dera gestion des parcs naturaus placadi en Pirenéu
cap ath desvolopament d’activitats en son entorn (produccions locaus, atraccion de torisme
internacionau, camps de trabalh e formacion...).

Objectiu estrategic 2.5. Territori pioner en eficiéncia energetica e en usatge de
honts d’energia renauible

Era energia a ua estreta relacion damb es quate dimensions dera sostenibilitat
(economica, sociau, d’equilibri territoriau e ambientau). Era seguretat deth forniment energetic
e eth pretz dera energia son, sense dobte, factors cruciaus entath desvolopament

economic. D’'un aute costat, ei evident que forca des formes de produccion e consum d’energia
poden redusir era sostenibilitat ambientau, sustot en un territori tan sensible com ei eth Pirenéu.

Enes propers ans, cau equilibrar diferenti objectius coma: garantir era seguretat e era qualitat
deth forniment energetic; establir un modél energetic competitiu economicament e damb
mens dependéncia exteriora; respectar eth miei ambient, damb un pes mes gran des energies
renauibles; redusir eth consum des combustibles fossils, e milhorar era eficiéncia ena utilizacion
dera energia, enta arribar en un modél catalan e pirenenc de generacion e consum d’energia
gue sigue sostenible e que contribuisque ar objectiu europeu de descarbonizacion dera
economia.

Concrecion 1. Dar sosten ara eficiéncia energetica, era gestion intelligenta dera energia e
er usatge d’energies renauibles enes infrastructures publiques, includides bastisses publiques
e abitatges

Un des principaus objectius a arténher ei qu'es naues bastisses se dessenhen en tot seguir
criteris de consum energetic practicament nul (Nearly Zero Energy Buildings - NZEB) e
incorporen installacions de nauta eficiéncia energetica e generacion d’origina renauibla.

Tanben cau favorir era implantacion d'installacions d’autoconsum electric damb
profitament d'energies renauibles, principaument energia solara fotovoltaica. Eth
desvolopament de comunitats locaus d’energia permetera era participacion d'actors deth
territori ena produccion e distribucion energetica.

Concrecion 2. Milhorar era eficiéncia des hilats

Intensificar era vigilancia e contrarotle des hilats de transport e distribucion d'energia
electrica, que permete aumentar-ne era eficiéncia e maximizar era produccion distribuida
d'energia electrica d'origina renauibla. Enta hé'c sera de besonh impulsar es naues tecnologies
TIC (blockchain, etc.) coma airines facilitadores dera transicion energetica.

Objectiu estrategic 2.6. Mobilitat descarbonizada

Eth Pirenéu ei un entorn fragil e compléxe. Cau ua vision transversau sus es comarques
pirenenques enta impulsar-i ua mobilitat e ua accessibilitat intelligenta d’emissions zero.
Non ei solament ua escomesa tecnologica, més tanben culturau e de modél de sostenibilitat
economica.

Era mobilitat sostenible permet eth desplagcament de persones e mercaderies de manéra
eficienta, sociaument responsabla e sense prejudiciar eth miei ambient. Es objectius principaus
ena gestion dera mobilitat en Pirenéu son: optimizar es infrastructures de transport
existentes; potenciar ath maxim er usatge deth transport collectiu coma forma de
desplacament (en especiau eth camin de hér, més tanben eth transport collectiu per carretéra),

e promoir er usatge de veiculs electrics (VE) e ibrids enes desplagcaments per carretéra (en
tot dotar eth territori d'infrastructures de recarga entas veiculs electrics).

En parallél, cau favorir era mobilitat damb sistémes non motorizadi (a pe, en bicicléta, etc.,
ara escala adequada), e desvolopar e promoir es vies verdes laguens deth quadre dera
estrategia catalana dera bicicléta.

Pera sua ubicacion geografica, cau tanben fomentar era cooperacion transfronterera en
encastre dera mobilitat sostenible, en quadre des hilats e des programes e iniciatives de
cooperacion regionau e internacionau. Per exemple, ei de besonh contunhar de desvolopar eth
programa européu Last Mile, entd arténher solucions innovadores e flexibles que permeten
as visitaires de zones ruraus e toristiques deth Pirenéu her eth darrér tram deth recorrut en tot
seguir criteris de mobilitat sostenible.

Objectiu estrategic 2.7. Destinacion toristica sostenible

Er ecotorisme, torisme sostenible o torisme ecologic ei viatjar a Idcs naturaus e cultures
tradicionaus damb era intencion d’observar, escotar, conéisher e apréner, en tot minimizar es
impactes negatius. Ei un torisme responsable e etic que contribuis ath beneéster dera
comunitat locau e favoris era justicia sociau e eth son desvolopament economic. Ei tanben ua
airina de conservacion der entorn.

Eth torisme sostenible s'a d’adaptar as besonhs e costums des autoctons. Eth torista
responsable he un usatge conscient des recorsi e consumis es productes locaus de petites
botigues. Eth torisme sostenible respecte es cultures, es tradicions, es sons patrimonis e
s'interésse per coma viuien es avantpassats.

En Pirenéu, cau fomentar era compatibilitat des activitats toristiques, esportives e de Iéser
ar aire liure damb era conservacion dera natura e eth desvolopament socioeconomic. Cau
placar es comarques pirenenques coma referent européu en torisme sostenible, e
incorporar-i valors ahijudes coma era gestion deth residd zéro o es experiéncies immersives de
toristes comprometudi.

Concrecion 1. Crear ua auférta toristica integrau e d’excelléncia en Pirenéu enes quate
airaus elementaris: era natura, era cultura, era salut e er esport

Cau implementar un model toristic sostenible e competitiu mejangant era elaboracion e
adopcion d'un plan territoriau sectoriau de torisme en Pirenéu. Er objectiu a d’éster captar mes
e milhor torisme e dar sosten ara promocion, comercializacion e diversificacion des productes
toristics que s’originen en Pirenéu. Tanben cau atréir era demanda creishenta de torisme de
natura, tant nacionau coma internacionau, damb ua estrategia integrau de comunicacion,
promocion e comercializacion.

Concrecion 2. Generar sinergies entre eth sector primari e eth sector servicis (gastronomia,
restauracion, torisme...) entara gestion deth territori e eth paisatge pirenenc

Ei de besonh incorporar critéris d’alimentacion saludabla, ecologica e de proximitat
enes servicis de restauracion vinculadi ath torisme.

Tanben cau contunhar de fomentar eth movement Slow Food e eth distintiu km 0 en
Pireneu, entd arténher era metuda en valor deth producte locau, des sons metodes de
produccion e era proteccion dera tradicion gastronomica.

Tot aco passe pera sensibilizacion des emprenedors locaus enta que creen productes
(toristics, agroalimentaris...) que profiten e meten en valor er entorn e eth patrimoni naturau.
Calera impulsar era incorporacion de critéris ambientaus ena marchandisa pirenenca (de
comerg just, damb ecoetiqueta, sense blisters ne embalatges superflus, etc.).

En resum, era estrategia passe per contunhar en tot promoir era creacion e promocion d’'un
producte toristic singular, associat as valors de cada destinacion, e diversificar era auférta
toristica (dessasonalizada, desconcentrada, diversificada e que genére meés despena).

Pilar 3. Desvolopament economic e innovacion

Objectiu estrategic 3.1. Eth Pirenéu en mon

Indiscutiblament calera repensar eth modél de desvolopament deth territori e non solament
enta corregir aqueri impactes negatius generadi enes darréri ans més peth simple besonh
d’actualizacion e modernizacion constanta.

Tau coma s’a expausat anteriorament, es modéls territoriaus que se projecten entath futur
an de basar-se enes Objectius de Desvolopament Sostenible, qu'includissen eth respécte
absolut peth miei ambient, damb era intencion de redusir er impacte deth cambiament climatic
en cada ua des accions que se volguen amiar a téerme.

Aguest cambiament de paradigma per ¢O qu'ei d'etapes anteriores que se basauen ena
guantitat e non ena qualitat, enes modéls low cost e en usatge infinit des recorsi naturaus s'aura
de capvirar ena estrategia deth Pirenéu. Ac¢o obligara a trabalhar a hons era mérca Pirenéu
damb aguest nau quadre mentau, treir partit de toti es potenciaus e es especializacions deth
territori e avalorar en cada cas era sua relacion e afectacion damb cada un des Objectius de
Desvolopament Sostenible.

Objectiu estrategic 3.2. Era cultura coma hont de transmission de valors, istoria
e autenticitat

Eth Pirenéu ei un territori ric dempuls deth punt d'enguarda culturau. A un important
patrimoni qu’a de preservar e diféner en tant que fondaments de ¢o qu’ei aué aguest territori.
Era cultura aporte valor ahijuda en se madeisha per ¢o que permet explicar d’a on viem enta
compréner eth camin que se vo empréner.

En encastre patrimoniau destaque er important legat romanic exemplificat damb era Val de
Boi o0 era catedrau de La Seu d'Urgell, atau coma eth bon estat de conservacion de béri uns
des conjunts arqueologics medievaus qu'aubérgue eth territori e que vien un museu en miei
dera natura.

Era cultura populara tanben ei forga enraitzada e illustre for¢ca ben era manéera de her e
d'ester dera gent deth Pirenéu. Era hésta deth huec vinculada as dates de Sant Joan e ara
celebracion dera arribada deth solstici d’ostiu se celébre en forca municipis e a estat declarada
Patrimoni Immateriau dera UNESCO dempus der an 2015.

Era cultura en Pirenéu ei tradicion, ¢o qu’ajude a mantier intacte eth caracter e era genuinitat
d’aguest territori e dera sua gent. Particularament, cau méter en valor eth rotle e era contribucion
des hemnes en aguest proces de transmission e revalorizacion dera cultura e des tradicions
deth Pirenéu. Compréner qu'era cultura aporte valor ahijuda e pot éster un des pilars de
transformacion de qualitat a qu'aspire eth Pireneu signifique placar-la ath deuant des
potencialitats e es escomeses as quaus cau hér cap.

Un aute des eishi claus dera identitat territoriau ei era promocion dera literatura pirenenca o
libre de proximitat, era quau aposte per dispausar de sageéth propri e execute un plan d’accions
annaus de promocion. Autament tanben poderiem ahiger en aguest apartat autes disciplines
coma son era musica e es dances tradicionaus.

Tanben calera trabalhar pera milhora e modernizacion des equipaments museistics deth
Pireneu e potenciar era operativitat deth Hilat d’equipaments patrimoniaus deth Naut Pireneu e
Aran enta adaptar era auferta as demandes des visitaires e as naues tendéncies deth sector,
damb era introduccion de milhores tecnologiques dempus deth punt d'enguarda audiovisuau e
d’experiéncia museistica. Calera daurir-se a mercats internacionaus qu'an un interes potenciau
e coneishut en béri uns des encastres, coma per exemple eth romanic, damb ara toca d’atreir
visitaires damb ua nauta valor ahijuda dempus deth punt d'enguarda culturau e economic,
qu'atréti per aguest contengut poderan acabar gaudint d’'ua experiéncia globau tanben en
encastre paisatgistic, naturau e gastronomic.

Calera trabalhar ena idéa deth Muséu Virtuau deth Pirenéu damb era toca de convertir-lo
ena hiestra de promocion e difusion dubérta a Catalonha e ath mon. Aguesta idéa de virtualizar
e unificar eth legat culturau deth Pirenéu a d’ester innovadora e ua importanta via enta her
conéisher eth territori e tot eth son potenciau ath mon.

Objectiu estrategic 3.3. Region intelligenta

Eth térme ciutat intelligenta soent semble impersonau e alunhat més era realitat ei que
definis ua tendéncia qu'a vengut enta demorar-i. En aguest madeish sens eth Pirenéu a
d’aspirar a vier un territori intelligent o smart rural, ei a dider, un territdri a on era aplicacion
des tecnologies ajude a milhorar eth benéster des persones, era eficiéncia en rendement des
servicis e es oportunitats de creishement sostenible.

Era intelligéncia artificiau a de facilitar e milhorar era qualitat de vida dera gent deth
Pireneu e evitar desplacaments innecessaris, milhorar era seguretat e era planificacion dera
mobilitat, garantir servicis de qualitat, milhorar era eficiéncia dera gestion des recorsi naturaus
e paisatgistics e aportar informacion anticipada d’aqueri risqui que poguen generar adversitat
en territori.

Eth concepte de ciutat intelligenta ei pleament aplicable entas regions e eth Pirenéu a
d’aspirar a ester cabeciér e pioner en aguest aspécte per ¢o qu'eth contrarotle des accessi as
parcs naturaus, era conservacion dera biodiversitat e més que més dera fauna, era seguretat
ena mobilitat, contrarotle e seguiment des activitats e des fenoméns naturaus o eth
foncionament eficient des estacions de montanha son solament béri uns des exemples que mos
permeten imaginar es possibilitats que mos presente aguest camin. Era declaracion de
Barcelona coma Mobile World Capital poderie hér factible convertir eth Pireneu en un laboratori
auancat des telecomunicacions e es TIC, enta hér-lo tanben un territori energeticament eficient.

Objectiu estrategic 3.4. Vérs ua economia 4.0. Industria e tecnologia

Istoricament era economia deth Pirenéu s’a vist forca estacada ath sector primari pera
potencialitat qu'an era agricultura e era ramaderia en aguest territori, atau coma ath sector
terciari, e son es activitats restacades damb er esport de montanha e eth torisme es sectors
gu'an anat guanhant mes pes enes darréri decénnis.

Era incorporacion des tecnologies e, donques, d'ua haua cultura productiva a de perméter
méter en question aguest patron anteriorament definit e compréner qu'era economia 4.0
aportara ua seria d'oportunitats que mos permeteran auancar vers es objectius de
desvolopament sostenible.

Peth prumér cop ena istoria recenta era creacion d’ocupacion se pot her en tot desligar
fisicament eth I6c a on ei plagcada era enterpresa e en consequéncia a on viuen es
trabalhadors/ores. E aguesta realitat ei forca importanta entath Pirenéu en son doble sens: enta
auer ua enterpresa non calera dispausar de grani terrens industriaus a on installar eth negoci
de sorta qu'eth Pirenéu pot ester era sedenga sociau de forca naues enterpreses que trabalhen
globaument e, en dusau terme, se podera viuer e enraitzar en Pireneu en tot trabalhar enta ua
enterpresa placada en quinsevolh endret dera planeta.

Aco signifique qu’era economia déishe d'auer es fabriques coma centre principau de
produccion e ua enterpresa que rende servicis globaus pot éster acuelhuda en municipi mes
petit deth Pireneu. Pr'amor qu'aguest modél economic sigue possible cau dispausar de
connexions segures e de nauta capacitat que garantisquen es ligams digitaus damb
quinsevolha part dera planeta. Dispausar d’aguesta infrastructura ei de besonh més non
sufisent enta desvolopar aguesta economia 4.0. Co qu'ei evident ei que damb eth guardar metut
ena mitat deth segle XXI aguesta economia de nauta valor ahijuda que emergis deth 4.0 sera
era oportunitat mes importanta enta garantir er enraitzament e era ocupacion de qualitat.

Objectiu estrategic 3.5. Era formacion coma motor d’atraccion, innovacion e
creativitat

Un territori que vo ester placat ena mapa a de besonh ua escomesa clara pera innovacion
e era formacion. Solament dempus dera innovacion se poden superar es paradigmes classics
e her atau un saut qualitatiu en desvolopament d’un territori e dera sua gent.

D’'un aute costat, era innovacion requeris ua pluralitat de factors e ei inextricablament
relacionada damb era recérca, era accion universitaria, es centres de recérca e era
formacion professionau.

Cau identificar es potencialitats deth territori damb era tdoca de tradusir-les en ua auferta
formativa que genére coneishement e innovacion e, indiréctament, dinamisme economic e
sociau entara ubicacion d’estudiants e professorat en madeish territori.

En aguest sens, eth Pireneu aurie d’aspirar a auer formacion superiora en temes ambientaus
e de biodiversitat per ¢o qu'eth son entorn ei ric e damb un elevat potenciau ena matéria. Aurie
tot eth sens deth mon que ceérti estudis que desvolopen beres ues des principaus universitats
catalanes aufrisquen part des estudis in situ ena aula duberta gu'aufris eth Pireneu.

Un aute encastre en quau calera especializar-se dempus deth punt d'enguarda formatiu,
peth potenciau qu'a eth territori, ei era formacion en encastre der esport e eth deramedecina
especializada que se’n derive. Calerie replicar eth concépte deth Centre de Naut Rendement
entas esportistes d’eleit des esports de montanha atau coma era implementacion d’unitats
d’estudi e especializacion des disciplines medicaus relacionades damb era practica esportiva
damb era toca qu'eth Pirenéu vengue un referent en aguesta matéria.

Auti encastres a on calerie desvolopar auférta formativa peth potenciau que pot aufrir eth
Pireneu ei er esportiu en sens ample deth térme e en encastre culturau e gastronomic.

Cau hér especiau mencion ath rotle dera formacion professionau en relacion damb es
encastres formatius diréctament relacionadi damb es potencialitats deth Pireneu. En
aguest sens, era formacion professionau enes darreéri ans a vengut ua des milhores vies
d’insercion laborau per ¢o que cada cop mes eth teishut productiu requeris perfils professionaus
tecnics. Part deth son atractiu tanben residis ena vinculacion directa damb era enterpresa e ena
sua constanta actualizacion. Ath dela en cas deth Pireneu pot perméter profitar es propries
caracteristiques deth territori enta generar mes ocupacion e generacion e atraccion de talent.

Objectiu estrategic 3.6. Sagéth de qualitat entas productes elaboradi en Pireneu.
Sector agroalimentari e industria dera husta

Era produccion agroalimentaria ei ua péeca clau dera economia deth Pireneu e ua des que
milhor definis era sua identitat restacada ara pagesia de montanha. Es iniciatives productives
aporten valor ahijuda ara activitat ramadeéra, agricola o vitivinicola e permeten eth
manteniment der equilibri ambientau e eth reforcament dera nosta cultura gastronomica.

Forca d’aguestes produccions, ath dela, se troben placades enes pobles més petiti des
nostes vals e son essenciaus enta mantier-les viui e actius. Per a¢o ei important dar sosten as
projéctes productius e tanben as iniciatives publiques que les impulsen, e sajar de milhorar, en
quinsevolh des punts dera cadea de valor, er acces as productes locaus e enfortir aguest
sector economic de raitz locau qu'ei imprescindible entad hér dera montanha un territori
productiu e creatiu.

Cau incidir en generar un espaci de trabalh collaboratiu que facilite er escambi de
coneishements, experiéncies e metodologies e que hésque mes efectiva era incidéncia des
accions e projéctes impulsadi dempus de cada airau.

En aguest sens, cau méter en valor eth producte de proximitat e facilitar-ne era
distribucion a escala locau, regionau e globau. Aguest suport ara cadea de valor deth
producte locau poderie impulsar-se mejangant era creacion d’un centre logistic deth Pirenéu de

productes de proximitat qu'ath dela des sues foncions vengue un motor de promocion,
marqueting e distribucion.

Tanben supausarie milhorar eth posicionament des enterpreses locaus era generacion
d’aliances que incidisquen ena cadea de valor: produccion, comercializacion, distribucion,
comunicacion; incentivar era cultura dera cooperacion a compdar d'un trabalh collaboratiu enta
consensuar e impulsar es accions e incidir ena creacion e consolidacion d'iniciatives de
produccion e transformacion agroalimentaria, damb ua especiau atencion as impulsades per
hemnes e auti collectius en risc d’exclusion sociau.

Apostar per generar un relat comun e compartit entorn ath territori, es produccions
agroalimentaries e era economia locau, milhorar eth posicionament territoriau vers es
produccions agroalimentaries locaus e promoir era sensibilizacion laguens e dehodra deth
territori vers es produccions locaus e eth consum de proximitat, enta incidir en consumidor finau,
es enterpreses de sectors vinculadi as produccions locaus, es enterpreses deth madeish sector
e possibles impulsors d'iniciatives emprenedores.

Ua auta linha de trabalh ei er Observatori deth producte agroalimentari locau deth
Pirenéu. Eth trabalh der Observatori permetera generar coneishement qualitatiu deth sector e
entath sector, generar un relat informat, placar-mos coma territori agroalimentari e incentivar
era cultura dera cooperacion a compdar d'un trabalh collaboratiu enta obtier es donades e era
informacion de basa der Observatori.

Objectiu estrategic 3.7. Internacionalizacion des politiques de montanha

| a ua rason naturau pera quau existis ua relacion de vesiatge dempus de hé ségles, tant per
¢0 qu'ei deth Principat d’Andorra, per exemple, damb Naut Urgelh, o era Catalonha Nord damb
era Cerdanha, o Aran damb Occitania, entre d’auti. Son relacions personaus, empresariaus, de
comparticion d’equipaments transfronteréers..., Que hén qu'ath dela d’ua division administrativa
s’age de considerar un airau economic e foncionau transnacionau.

Béres formes de relacion actuaument en vigor son per exemple era Comunitat de Trabalh
des Pireneus. DempuUs dera sua creacion eth 1983, era CTP s’a basat ena cooperacion
transfronteréra entre es sons integrants. Eth 2005, era CTP se convertic en consorci e siguec
designada autoritat de gestion deth Programa operatiu de cooperacion territoriau Espanha-
Franca-Andorra (POCTEFA).

Era CTP volie responer a escomeses de desvolopament des territoris pirenencs ath dela
deth POCTEFA. D’aci sorgic era Estrategia Pirenenca, que preten convertir era CTP en
referent de coesion economica, sociau e territoriau deth Pirenéu, atau coma ena defensora des
interéssi pirenencs deuant des institucions dera Union Européa e en sintonia damb era politica
de coesion europea.

Era estrategia Pirenenca s’organize en eishi tematics e establis ua seria d'objectius
operatius, coma desvolopar er Observatori Pirenenc de Cambiament Climatic (OPCC), crear

era Unitat de Desvolopament e Dinamizacion (OD2), crear un grop de trabalh d’infrastructures,
transport e comunicacions e constituir era CTP coma lobby des interéssi pirenencs.

Era CTP ei formada pes regions franceses de Naua Aquitania e Occitania, es comunitats
autonomes de Catalonha, Aragon, Navarra e Euskadi e eth Principat d’Andorra. Aglutine ua
poblacion totau de 23,5 M d’abitants, en ua superfcia de 254.776 km?, 656 km de frontéra e
2.062 km de costa. Damb aguestes donades ei imprescindible qu'era Direccion Generau de
Politigues de Montanha e deth Litorau hésque part deth bureu tecnic dera Generalitat de
Catalonha en encastre dera CTP.

Autes formes de relacion se troben en quadre de diferentes entitats de caire associatiu coma
era associacion Euromontana (European Association of Mountain Areas) o eth madeish hilat
NEMOR (Network for European Mountain Research).

Dempus dera sua fondacion eth 1996, Euromontana a estat activa en diuersi temes de
trabalh identificadi coma ua prioritat entath desvolopament sostenible des montanhes. A
organizat diuersi eveniments cada an, en particular era Conferéncia Européa de Montanha cada
dus ans dempus de 1998, e a participat en diuérsi projéctes européus. A consolidat es sons
ligams internacionaus a traues de diuérses operacions de cooperacion internacionau, sustot en
gquadre dera Organizacion des Nacions Unides entara Alimentacion e era Agricultura (FAO).

Euromontana a hét atau ua contribucion significativa ta intensificar era cooperacion entre es
comunitats de montanha e sensibilizar es responsables politics e eth public en generau sus es
oportunitats qu'eth desvolopament des zones de montanha represente entara societat européa.
Euromontana amasse ath torn de 75 organizacions membres en apruprétz 20 paisi europeus.

Eth CREAF coordine eth hilat qu'includis més de 50 entitats europées. Es integrants de
NEMOR an elaborat un document enta qu'era Comission Européa reconeishe es montanhes
coma un espaci unic enta testar es efectes deth cambiament climatic, lutar contra eth
despoblament e impulsar naui projéctes d’economia circulara. NEMOR se compromet a héer ua
recérca inclusiva, que tengue en compde totes es persones que viuen e trabalhen enes
montanhes. D’'un costat, metera ua atencion especiau enes innovacions tecnologiques
aplicables en aguest entorn, a on forca persones non an un acces rapid ath servici de salut
(diagnostic preco¢ damb sensors, telemedecina, e tecnologia eHealth) e a on er accées as
aufértes educatives tanben ei forca inferior e mai inaccessible entara gent locau.

Fin finau, es investigadors de NEMOR son convencgudi qu'es montanhes son un quadre ideau
a on desvolopar naui models sociaus, més cooperatius e circulars, e a on impulsar estrategies
adaptatives enta contrarestar er abandonament dera térra e era despoblacion.

Ta finalizar, tanpoc podem deishar de mencionar es recorsi economics d'accions e dinversions
mejancant projéctes transfronterers coma AVENIR, LIFE, POCTEFA, GREEN-2, etc.

Tot aguest entrelagament de collaboracion transfronterera mos identifique eth besonh de
contunhar en tot apostar e en tot potenciar aguesta via de trabalh enta somar sinergies e esforci
e trabalhar damb ua vision conjunta de Pirenéu ath dela des divisions artificiaus des

frontéres pr'amor qu'es escomeses e es besonhs son compartides e, donques, es responses
an d’'éster conjuntes.

Objectiu estrategic 3.8. Es parcs naturaus e es estacions de montanha 365

En junhsega de 2020 se presentéc eth Libre blanc des estacions de montanha en
Catalonha, elaborat pera Taula estrategica des estacions de montanha, un organisme de
cooperacion estable creat peth Govern entre agents publics e privats deth sector, damb era
participacion de departaments dera Generalitat, conselhs comarcaus e organismes locaus
implicadi, associacions empresariaus e estacions de montanha privades e publiques.

Es 16 estacions d’esqui aupin, nordic e activitats de montanha catalanes, ua realitat
solida e plan estenuda en Pirenéu, generen un corrop d’impactes for¢a significatius tant entath
territori que les acuelh coma entath conjunt deth pais.

En aguest encastre, donques, eth trabalh estrategic ei hét e acordat per consens, ¢o que hé
evident era importancia d’aguest encastre en desvolopament globau deth Pirenéu.

Calera reactivar e diversificar era activitat des estacions d’esqui aupin e nordic damb
inversions innovadores e sostenibles que milhoren era eficiéncia energetica e eth renauiment
d’equipaments obsoléts, que profiten es potencialitats e singularitats des comarques de
montanha, damb respécte as sues valors naturaus e era proteccion der entorn, e que genéren
ocupacion enta fixar era sua poblacion e contribuir ara connexion e er equilibri territoriau deth
conjunt deth pais.

Es estacions de montanha son ua hont d’oportunitats pendent es quate sasons der an
ta desvolopar en quadre des 17 Objectius de Desvolopament Sostenible e era Agenda 2030
a escala globau, coma tanben enta contribuir ara Agenda Verda post COVID-19, que tracte era
reactivacion economica damb inversions e suport as enterpreses, enta afrontar era
descarbonizacion dera mobilitat, era transicion energetica, era economia circulara e era
digitalizacion.

Objectiu estrategic 3.9. Er esport coma generador de valors e oportunitats

Calera compréner coma ua oportunitat er aument dera practica esportiva frut dera
percepcion e assimilacion pera majoria dera societat, damb independéncia d’edat, genre e
procedéncia, que era activitat fisica e er esport son un element centrau entara vida saludabla.

Era montanha, e donques eth Pirenéu, viera un loc preferent entara practica esportiva
pr'amor que concentre aire pur, un miei naturau inegalable, opcions de dificultats adaptades
a toti es nivéus, diversitat d’auferta esportiva pendent tot er an e, ath dela, ua auférta
culturau e gastronomica que poténcien encara mes era destinacion. Eth Pirenéu a toti es
ingredients enta veir-se beneficiat per aguest cambiament sociau e s’a d’enténer coma ua
oportunitat e ester forca conscienti des impactes negatius que cau identificar e corregir enta
evitar es massificacions e es alteracions en miei naturau e dera qualitat de vida.

Pilar 4. Mobilitat e connectivitat

Objectiu estrategic 4.1. Es infrastructures fisiques deth ségle XXI. Seguretat,
comoditat e mobilitat

Concrecion 1. Modernizacion deth hilat ferroviari existent e milhora deth servici damb
eth traspas de Rodalies ara Generalitat de Catalonha

Es emissions zéro e era escomesa peth compliment des Objectius de Desvolopament
Sostenible mos an de portar a potenciar eth transport ferroviari en tant qu'escomesa publica
que permete redusir era peada de carboni en toti es ndsti moviments.

Era orografia e es distancies entre vals deth Pirenéu non faciliten era universalizacion
d’aguest mejan de transport e, donques, ¢O que cau veir ei s'en béth un des servicis existenti
se pot alongar eth tracat o ben milhorar-ne era infrastructura enta hér-lo mes competent e
redusir es tempsi actuaus deth desplacament.

Aguesta ei era realitat dera actuau R3, que junh Barcelona damb eth Ripolhés e era
Cerdanha e qu'a de besonh inversions per part der Estat enta milhorar-ne era seguretat, era
mobilitat e era frequiéncia.

Un aute aspécte a on incidir ath dela dera madeisha infrastructura ei ena qualitat deth
rendiment deth servici, que se tradusis en oraris de frequéncia, comoditat des convais,
connexions damb auti mejans de transport o ben era seguretat deth madeish usatger en interior
des trens. Enta mihorar en aguest aspécte ei essenciau qu'era Generalitat de Catalonha
assumisque es competéncies a traues d’un traspas que garantisque ua milhora substanciau en
servici que se rend en aguesta e d'autes vies que son claus entara vertebracion deth territori.

Concrecion 2. Milhora des infrastructures existentes en benefici dera seguretat e era
mobilitat

Enta qu'un territori pogue desvolopar tot eth son potenciau cau que sigue ben connectat e
per aco ei tant important dispausar des infrastructures de besonh enta comunicar es vals deth
Pireneu entre eres e enta unir-les ara résta deth territori.

Cau auer present qu'era tipologia de carretéres a d’ester adaptada as besonhs e realitats
deth territori sense ténder tanpoc a suberdimensionar-les per ¢o qu'aguest het poderie auer un
gran impacte en entorn naturau sense qu'eth retorn ac compense.

Es infrastructures viaries que s’an de construir en Pirenéu enes propers ans an d’anar
encaminades ta garantir era seguretat de totes es vies, era comoditat ena conduccion e era
reduccion deth temps de desplacament, atau coma era milhora dera comunicacion entre
diferenti punts deth madeish Pireneu e, sustot, damb era sua part transfronterera, damb eth
benenenut qu'Occitania a d’éster tanben un element a tier en compde ena estrategia globau
deth Pireneu.

Objectiu estrategic 4.2. Infrastructures digitaus: era fibra coma hiestra de
dubertura ath mon

Era fibra optica a vengut un servici basic de besonh e imprescindible entas societats deth
segle XXI, atau coma ac siguec era electricitat en ségle passat. Coma ja s’a anat veiguent ath
long dera identificacion des principaus objectius estrategics que recuelh aguest document, era
infrastructura digitau ei basica e imprescindibla enta garantir eth desvolopament de quinsevolh
territori.

Era Generalitat de Catalonha, de manéra coordinada damb autes administracions, a
desvolopat un modél propri en aguesta matéria que, luenh de deishar eth desplegament dera
fibra en mans deth mercat e, donques, damb era acceptacion d'inegalitats territoriaus en foncion
des volums dera demanda, a apostat pera accion dirécta dera Administracion enta garantir
gu'aguesta tecnologia arribe enes nucléus abitadi deth pais.

Era escomesa non ei senzilha a causa deth gran nombre de municipis, nucléus e masi abitadi
gu'a eth pais e ad a¢o, ath dela, cau ahiger es dificultats orografiques e climatiques propries
deth Pireneu, mes era escomesa ei clara e era fibra ja ei ua realitat en for¢a pobles. De hét eth
compromis deth Goveérn ei arribar a toti es municipis deth pais enta que es operadors
locaus, damb poca inversion, poguen desplegar era infrastructura dera darréra mila e
garantir atau eth servici.

Eth desplegament dera fibra non ei un objectiu per se madeish meés ua airina enta garantir
gue non se pérd ua naua oportunitat de placar eth territori ena mapa e de garantir eth
desvolopament sociau e economic enes naui paradigmes deth segle XXI.

Era fibra, ath dela, ei era basa enta tecnologies que s'implementaran enes propers ans e
que vieran cabeciéres e pioneres entara economia. Un exemple d’aguesta realitat ei eth 5G e
totes es aplicacions que se’n deriven dempus deth punt d'enguarda dera nauta capacitat, eth
desvolopament dera internet des causes, eth Big Data o ben era intelligéncia artificiau.

En encastre dera 5G, per exemple, ja i a er airau propri de Naut Pireneu e leu se metera en
marcha era d’Aran. Aguesti airaus a dia d’aué pretenen éster un laboratori damb era toca de
facilitar era analisi des escomeses e besonhs de sectors coma era agricultura, era ramaderia e
es petites produccions de montanha, era cultura, eth torisme e es esports en miei naturau o era
economia circulara e era transicion ecologica, enta contribuir a implementar naui productes e
servicis, basadi en aguesta tecnologia. En aguest sens, tanben ei un compromis deth Govérn
erradicar era fractura digitau en coneishement e er usatge des tecnologies, tant per rason de
genre coma per autes caracteristiques socioeconomiques.

Ath dela der encastre digitau, qu'ei ¢ que permetera era innovacion mes grana dempus deth
punt d'enguarda sociau e economic, cau hér ua mencion especiau dera cobertura mobila, qu'a
vengut enes nosti tempsi un servici basic inqlestionable. Era mapa de radiofrequéncia dera
cobertura de telefonia mobila que se definis a escala estatau presente granes zones escures

en Pireneu. Aguesta manca de cobertura ara practica ei un problema enta desvolopar pretzhets
diaris tan basics coma comunicar-se per quinsevolh besonh. Resolver aguesta situacion de
dificila comprension er an 2022 a d’éster un objectiu prioritari per ¢o que forca des concéptes
aci desvolopadi coma er enraitzament, era garantia des servicis basics de qualitat, era gestion
des emergéncies o eth desvolopament economic passen per dispausar de cobertura mobila en
tot eth territori, damb independéncia dera orografia o eth mercat potenciau de clients que i
poden auer es companhies.

Objectiu estrategic 4.3. Transport public connectat e integrat

Eth transport public a d’éster era escomesa principau des politiques de mobilitat des propers
ans en tot eth pais e, evidentament, tanben en Pirenéu. Cau desvolopar es corresponents plans
directors de mobilitat qu'ajuden a conéisher toti aqueri elements a tier en compde de cara a
conéisher, milhorar e ampliar era auférta de transport public.

Era integracion tarifaria coma politica de discriminacion positiva cap aqueri territoris qu'an
de besonh desplacaments més longui e tanben mes cars a d’éster un element a tier en compde
e a aplicar enes propers ans. Accions d’aguestes caracteristiques son elements motivadors
enta fomentar er usatge deth transport public e redusir atau tanben emissions en territoris
a on eth veicul privat ei eth principau mejan de transport.

Es singularitats d’aguest territori comporten qu'es solucions a adoptar agen d’éster diferentes
e adequades ara realitat e ei per aco qu'era tipologia de transport que s’a de potenciar e
generalizar ei aquerd coneishut coma transport ara demanda locau. Aguesta sorta de
transport se caracterize per adaptar-se as besonhs des persones usatgeres deuant dera
tipologia classica de transport circular damb uns oraris concréts qu'obliguen a desplagar veiculs
damb independéncia de se i a usatgérs o non. Enta qu'eth transport ara demanda sigue ua
reissida requeris ua coneishenca exacta des patrons de mobilitat dera poblacion
gu'includisquen centres de servicis basics, oraris concréts de certes activitats, dies enes quaus
i a eveniments coma mercats o servicis especializadi, etc., e un desvolopament tecnologic
que permete as persones usatgéres reservar e dispausar deth servici de besonh laguens deth
quadre ample de servici aufrit.

Calera estudiar tanben coma auance eth fenomen deth transport sense conductor a
traues dera intelligéncia artificiau per ¢o qu'aguest nau paradigma pot ajudar a accelerar e a
potenciar eth transport ara demanda en zones coma eth Pirenéu, damb poca densitat de
poblacion e granes distancies entre centres urbans.

En camp dera mobilitat lenta, calera préner coma modél era Taula de camins deth Naut
Pireneu e Aran, que genére discors e agis coma grop de pression enta que es camins se
reconeishen coma ua infrastructura clau deth Pireneu damb valors patrimoniaus, identitaries e
utilitaries e, frut d’ago, se destinen mes recorsi ath son manteniment e promocion.

Era Taula impulse iniciatives enta consolidar aqueres activitats toristiques non
motorizades qu'utilizen es camins damb respécte e que ne hén a conéisher es valors e
trabalhe enta que era societat e es administracions reconeishen es valors des camins, es
beneficis deth caminar e eth besonh d’apostar per ua haua mobilitat lenta, en tot garantir era
bona convivéncia entre es diuersi usatgers des camins.

Es camins s’an de compréner coma un patrimoni propri deth territdri que cau conservar,
ordenar e mantier pera diversitat d’usatges qu'an, toti respectuosi damb er entorn e damb ua
bona convivéncia entre es usatgers. Aguesta tipologia de mobilitat coneishuda coma mobilitat
lenta ei bona entath benéster des persones e era salut dera planeta per ¢o qu'aufris trajectes
tranquilli e entornejadi de natura o ben era practica d’activitat fisica de poca poténcia bona enta
toti es publics.

Es camins son intrinsecament ligadi ar enraitzament, ath desvolopament economic, ara salut
e ara mobilitat dera poblacion, pera quau causa son aliats a tier en compde.

Concrecion 1. Ajudes entath manteniment de corseres

Es camins an estat, pendent segles, ua airina basica de comunicacion e de desvolopament
sociau. En montanha, aguest procés auec ues connotacions propries. Territori fisicament
compléx, damb poblacion forca disseminada e dispausada en vals isolades, es camins i éren
ua péca clau, tant entara sua articulacion intérna coma enta garantir es escambis damb era
plana. Damb eth temps e er apogeéu dera automocion, es camins an anat variant es sues
foncions: maugrat que contunhen d'auer incidéncia ena mobilitat de proximitat, s’a anat
generalizant eth son usatge vinculat a activitats ligades ath léser, er esport e eth torisme, que
contribuissen ara dessasonalizacion, an un gran potenciau entara captacion de visitaires, ath
madeish temps que permeten eth gaudiment des espacis d’interés naturau d’'ua forma ordenada
e sostenible. Simultanéament, a aumentat era sensibilitat sociau pera salut e eth benéster e, de
resultes d'aco, era abitud de caminar s’a estenut ath dela deth tradicionau public excursionista.
Donques, ei forca de besonh dispausar d’un hilat de camins non rodadi en bon estat, que sigue
practicable e corréctament senhalitzat, sustot pendent es periddes enes que son mes
freqUentadi.

Enes territoris de montanha, eth hilat de camins non rodadi ei ample e es costi de
manteniment, for¢a nauti. En tot contunhar damb eth prétzhét iniciat ja he un temps per IDAPA,
a compdar dera Taula de camins deth Naut Pireneu e Aran, se considere avient dar sosten as
administracions locaus en son pretzhét de gestion des corseres que les son propries.

Objectiu estrategic 4.4. Desplegament deth hilat d’eliports publics H24

Eth desplegament d’un hilat d’eliports que poguen operar es 24 ores deth dia en quinsevolha
condicion meteorologica, solucion que se desvolope en La Seu d'Urgell, Tremp e Vielha,
supausara egalar es tempsi de connexion damb es espitaus de referéncia de Catalonha,

situacion critica en determinadi codis d’emergéncia enes qu'eth temps de responsa ei
fondamentau.

Er objectiu ei dispausar d’eliports H24 operables jos totes es situacions meteorologiques (“all
weather”), e sera unicament comparable as hilats de Soissa e Norvegia, territoris de montanha
de referéncia en Europa. Se tracte, addicionaument, d’'un element clau enta potenciar er
enraitzament enes territoris de mens densitat de Catalonha, mercés ath héet de garantir uns
servicis sanitaris e d’emergéncies damb uns niveus de servici coma es disponibles entas
ciutadans des airaus mes urbans de Catalonha.

Se preve desvolopar eth hilat d'ua manéra consensau damb eth SEM (Servici d’Emergéncies
Medicaus), es Pompiérs e es Mossos d’Esquadra, damb un ritme de desplegament mejan de
2-3 eliports H24 annaus. Era gestion d’aguest hilat se hara a traués d’Aeroports de Catalonha,
gue desvolope ua solucion innovadora de gestion a distancia d’aerodroms e eliports enta dar
responsa ara gestion d’aguest nau hilat.

Objectiu estrategic 4.5. Era valor ahijuda des aeroports de proximitat

Dispausar d’'un aeroport regionau de proximitat, coma er aeroport d’Andorra — la Seu, permet
incrementar er atractiu entara captacion de projectes e enterpreses internacionaus en Pirenéu.

Er aeroport d’Andorra — La Seu ei ua excellenta porta d’entrada internacionau entara aviacion
regionau e corporativa, e aguesta darréra ei un des sectors damb un creishement mes important
ena aviacion post COVID-19. De hét, dispausar d’'un aeroport d’aguestes caracteristiques
s’alinhe perféctament damb estrategies coma era Pirenéus Hub Mountain, que perseguis era
captacion e er enraitzament d’enterpreses de naut valor tecnologic en territori.

Cau dider que dispausar d’aeroports de proximitat permet poder planificar, addicionaument,
ligams e solucions d’intermodalitat aeriana, mercat a on se preve que se poguen ahiger
solucions de UAM (Urban Air Mobility) as existentes d’avions e elicoptérs.

Valors

Era estrategia deth Pireneu ei un proces de participacion e concertacion territoriau qu'a
de besonh toti es niveus administratius e toti es agents deth territori entara definicion de toti es
factors qu'intervien en desvolopament des comarques deth Pirenéu.

Era prioritat actuau entas comarques de montanha ei era dinamizacion economica, era
creacion de locs de trabalh e era fixacion de gent en territori laguens d’'un quadre de
sostenibilitat. Era obtencion d’aguesti objectius non passe tant per increment d’'infrastructures
e equipaments ne pes subvencions en matéria d'obres e servicis mes peth desvolopament
d’accions tractores dera economia especifica, de programes e projectes estrategics que
requerissen ua aproximacion integrada. Aguesta ei ua vision pleament compartida pes expéerts
en contéxte europeu actuau, e en aguest sens ja hé béri ans qu'era Comission Europeéa insistis
enes milhors resultats que s’obtien en zones poc desvolopades en tot implementar
politiques de suport ara recérca e desvolopament o as enterpreses.

Se base en criteris d’autodesvolopament (prepauses deth territori, enfocament bottom-
up), priorizacion (concentracion der esfor¢ en un nombre limitat d’accions que poguen éster
considerades estrategiques e palanques de cambiament), codessenh e cogestion
(governanca territori-Govéern), programacion a cuert-mejan térme (accent ena execucion e
compromis deth Govern) e avaloracion conjunta e publica de resultats (gestion adaptativa).

Conclusions

Un cop enumeradi es principaus elements que calera tier en compde ara ora de desvolopar
e concretar era estrategia deth Pireneu ei ora de comencar a pensar ena fasa d’aplicacion
d’'ua metodologia concréta que permete estudiar a hons e priorizar quines accions se deriven
de tot eth trabalh prealable e hé'c amassa damb es agents deth territori e era participacion dera
ciutadanetat.

Er objectiu prumer dera Estrategia entath Pireneu a d’'éster garantir es servicis basics
d’accés ara salut primaria e espitaléra, ara educacion ath long de tota era vida, ara seguretat
integrau, ara connectivitat fisica damb es connectors globaus (Port de BCN e TGN, Aeroport
de BCN), européus (aeroports de La Seu, Alguaire, Girona, Reus e Tolosa, estacion d’AV de
Sagrera, Sants e Lhéida Pirenéus, N-230 e C-16/E9), regionaus (damb Occitania, Osca, Lheida,
Girona, Tarragona e er encastre metropolitan de BCN per mejan dera R3 ferroviaria, N-230, N-
260, naui accessi e variantes d’acces ath Palhars), locaus e intercomarcaus (es connectors
entre vals N-260, C-28, eliports 24 ores, vertiports enta drons) e es municipaus (camins urbans
e ruraus), e ara connectivitat digitau damb era generacion d’'un espaci 5G connectat damb
fibra.

Un dusau objectiu ei identificar es condicions basiques e universaus enta vier un espaci
d’oportunitats entas persones que i viuen aué e entas que non i viuen aué mes poden veir eth
Pirenéu coma un espaci d'oportunitats. Cau garantir era possibilitat de hér factible un projécte
vitau damb accés a un abitatge (de loguér public o de promocion privada) enta viuer-i e damb
toti es servicis publics d’atencion as persones enta gaudir de toti es drets de manéra efectiva.
Cau desvolopar soler e condicions entara activitat economica entara industria, garantir
gu'era connectivitat d’idées, mercaderies e persones non sigue ua feblesa o un subercost entara
generacion d’activitat economica, e cau identificar e méter es condicions enta desvolopar hubs
economics que fomenten niches de mercat d’activitat economica en Pirenéu.

Eth desvolopament territoriau deth Pirenéu exigira un estudi deth desvolopament dera
Agenda Urbana de Catalonha e era Agenda Rurau de Catalonha damb un zoom propri e
especific, e ua relectura deth Plan territoriau parciau damb ua vision de proximitat que supére
un urbanisme e ua planificacion aliéna. Aguest desvolopament s’aura de basar en ua naua lei
de montanha, de territori e des municipis petiti e ruraus, damb eth desplegament plen
deth Govern dera Generalitat ena sua vegaria.

Eth desvolopament economic s’aura d'impulsar a compdar dera evolucion der IDAPA en
ua agéncia de desvolopament deth Pireneu.

Eth Pirenéu a de vier un territori sostenible ath 100% e de zéro emissions, a de cercar
vier un territori energetic autosostenible basat ath 100% en energies renauibles, damb ua
economia e industria basada ena economia 100% circulara e, donques, tanben reciclable, e
ua construccion e reabilitacion de bastisses innovadores, damb matéries prumeres
autoctones coma pot éster era husta.

Eth Pirenéu a de vier un territori creatiu e d’activitat economica de valor ahijuda capable
de generar e atreir talent. Niches a potenciar damb estrategies propries: agroalimentari de
proximitat/km 0, esports de montanha, salut, salut e esport, oci relacionat damb es valors dera
montanha, gestion d’espacis e parcs naturaus, gestion forestau e profitament dera husta entara
naua arquitectura, construccion e reabilitacion d’abitatges, produccion energetica de 0
emissions, gastronomia, restauracion e comer¢ de proximitat, gestion deth patrimoni culturau,
gestion d’estacions d’activitats de montanha.

Airines palanca entath Pirenéu: agéncia de desvolopament coma evolucion der IDAPA,
INEF deth Pirenéu, hub tecnologic, esports de montanha, salut e esport, formacion universitaria
sus esport, sector agroalimentari, biotecnologia, encastre 5G, integracion tarifaria e
digitalizacion der accés ath transport public deth Pirenéeu e era sua integracion en tota
Catalonha, declaracion de resérva dera biosfera dera UNESCO, generacion d’'ua estrategia
propia de region intelligenta e de promocion en mon dera meéerca de denominacion d’origina
Pireneu enta tot ¢o que genére aguest espaci.

Modeél de torisme: eth modél de desvolopament toristic deth Pirenéu cau alinhar-lo damb
es valors d’esport, era salut, eth paisatge, eth patrimoni, era cultura, era gastronomia, era
descuberta de productes de proximitat, era enologia, era memoria istorica, era biodiversitat, era
ecologia, era natura e era descuberta d'ua manéra de viuer. E cau definir-lo per raport ara
capacitat de carga deth territori que permet gaudir deth Pirenéu en optimes condicions.

Pressupost e avaloracion: aguesta estrategia, un viatge aprovada, aura de dispausar de
programes e accions damb un pressupost propri e un metode d’avaloracion d’objectius que ne
valide era execucion o eth besonh de repensar-la.

Ath long d’aguestes pagines s’an metut en evidéncia es granes potencialitats deth Pirenéu,
es sues valors diferenciadores atau coma es escomeses sociaus, naturaus e economiques as
quaus aura de hér cap enes ans propers. Era escomesa ei illusionanta e es vies enta incidir-i
infinites.

Cau empoderar eth territori, planificar per objectius, guardar qué hen d'autes zones de
montanha deth noste entorn e AGIR enta placar eth Pirenéu e era gent que i viu en loc que se
meriten.

